
Sec. I.

I. DISPOSICIONS XERAIS

MINISTERIO DE FACENDA E ADMINISTRACIONS PUBLICAS

8606 Resolucién do 30 de xullo de 2014, da Intervenciéon Xeral da Administracion
do Estado, pola que se realizan diversas adaptaciéns do Plan xeral de
contabilidade publica & Administracién Institucional do Estado e pola que se
modifica a Resolucién do 28 de xullo de 2011, pola que se aproba a adaptacion
do Plan xeral de contabilidade publica para os entes publicos cuxo orzamento
de gastos ten caracter estimativo.

A Orde EHA/1037/2010, do 13 de abril, aprobou un novo Plan xeral de contabilidade
publica (en diante PXCP), co caracter de plan contable marco para todas as
administracions publicas.

A Instrucion de contabilidade para a Administracion institucional do Estado, aprobada
mediante a Orde EHA/2045/2011, do 14 de xullo, regula na sua regra 3 a aplicacion do
PXCP as entidades as cales lles sexa de aplicacion esa instrucion.

Neste sentido, no punto 1 da dita regra establécese que o rexistro das operacions
contables se realizara con suxeicién ao marco conceptual da contabilidade publica e as
normas de recofiecemento e valoracion que se establecen no PXCP, e co que se dispofia
ao respecto nas normas de desenvolvemento e adaptacions deste que elabore a
Intervencion Xeral da Administracion do Estado.

Asi mesmo, no punto 2 da dita regra establécese que as anotacidéns contables se
realizaran utilizando o desenvolvemento en contas de primeira orde (tres dixitos) previsto
no cadro de contas do PXCP e que a utilizacion de contas de primeira orde non recollidas
nel requirira autorizacién expresa da Intervencién Xeral da Administracion do Estado.

Por ultimo, no punto 4 da citada regra establécese que as contas anuais se formaran
e aprobaran segundo o disposto no titulo V da Lei xeral orzamentaria, nos titulos IV e V
da Instrucién e nas demais disposicions que sexan de aplicacion.

Por outra parte, no punto 1 da referida regra 3 establécese que, para as entidades
contables cuxo orzamento de gastos tefia caracter estimativo, ou cando as especiais
caracteristicas de determinada entidade asi o requiran, a Intervencion Xeral da
Administracién do Estado elaborara a oportuna adaptacion do PXCP.

Neste sentido, a Resolucion do 28 de xullo de 2011, da Intervencion Xeral da
Administracién do Estado, pola que se aproba a adaptacién do Plan xeral de contabilidade
publica para os entes publicos cuxo orzamento de gastos ten caracter estimativo, regula a
adaptacion das partes cuarta, «Cadro de contas», e quinta, «Definicidons e relacions
contables», do PXCP a tales entes, asi como a adecuacion a eles das contas anuais que
se regulan no capitulo 2.° do titulo IV da Instrucién de contabilidade para a Administracién
institucional do Estado.

Por tanto, a aplicacion do PXCP polos entes cuxo orzamento de gastos ten caracter
estimativo presenta as seguintes especialidades:

— No que respecta a aplicacion das partes primeira e segunda do PXCP, élles
aplicable o regulado con caracter xeral para as entidades da Administracion institucional
do Estado.

— No relativo as suas contas anuais, élles aplicable o establecido no capitulo 2.° do
titulo 1V da Instrucion de contabilidade para a Administracion institucional do Estado coas
adecuacions reguladas no ordinal cuarto da Resolucion do 28 de xullo de 2011, que
aproba a sua adaptacion.

— No relativo as partes cuarta e quinta do PXCP —cadro de contas e definiciéns e
relacions contables— élles aplicable o regulado nos ordinais segundo e terceiro da
Resolucién do 28 de xullo de 2011 que aproba a sua adaptacion.

Por iso, o ordinal primeiro desta resolucion, que regula as adaptacions do PXCP a
Administracion institucional do Estado, sé é parcialmente aplicable aos entes publicos
cuxo orzamento de gastos ten caracter estimativo, tal e como se establece no seu punto
un.

En concreto, excluironse os ditos entes da aplicacién dos puntos tres, catro e cinco
do ordinal primeiro, xa que as modificacions que neles se realizan deben regularse, no
caso de tales entes, mediante modificacion da Resolucion do 28 de xullo de 2011 que
aproba a sua adaptacion, o que se fixo no ordinal segundo desta resolucion.

Esta resolucién estrutirase en dous puntos e nunha disposicion derradeira que regula
a sua entrada en vigor.

No ordinal primeiro, dividido en cinco puntos, regulanse diversas adaptacions do
PXCP as entidades integrantes da Administracion institucional do Estado.

No punto un establécese o ambito de aplicacion dese ordinal, que sera o previsto na
regra 1 da Instrucion de contabilidade para a Administracién institucional do Estado, coa
excepcion dos puntos tres, catro e cinco, que non seran de aplicaciéon a aquelas entidades
da Administracién institucional do Estado cuxo orzamento de gastos tefia caréacter
estimativo, polo sinalado anteriormente.

No punto dous regulase a adaptacion da norma de recofiecemento e valoracion 2.2,
«Inmobilizado material», co fin de que a activacion de gastos financeiros soamente se
permita nos inmobilizados que necesiten un periodo de tempo superior a un ano para
estaren en condiciéns de uso.

No punto tres regulase a adaptacion do modelo do balance, co fin de modificar a sua
localizacién nel da subconta 5586, «Gastos realizados con provisiéons de fondos para
pagamentos a xustificar pendentes de aprobacion», de acordo coa adaptacion realizada
na definicion da conta 558, «Provisions de fondos para pagamentos a xustificar e anticipos
de caixa fixa», no punto cinco.2 do ordinal primeiro desta resolucion.

Nos puntos catro e cinco regulanse as adaptacions do «Cadro de contas» e das
«Definicidns e relacions contables», respectivamente, co fin de engadir a conta 417,
«Anticipos de prestacion de servizos», para rexistrar nunha conta especifica tales
anticipos, e de modificar a definicion da conta 558, «Provisions de fondos para
pagamentos a xustificar e anticipos de caixa fixa».

A creacion da conta 417, «Anticipos de prestacion de servizos», que non esta prevista
no PXCP, foi solicitada por unha entidade pertencente a Administracién institucional do
Estado. Non obstante, considerouse adecuada a sua apertura con caracter xeral para
posibilitar a sua utilizacién por todas as entidades incluidas no ambito de aplicaciéon do
ordinal primeiro desta resolucion.

No ordinal segundo, dividido en dous puntos, modificase a Resolucién do 28 de xullo
de 2011, da Intervencion Xeral da Administracion do Estado, pola que se aproba a
adaptacién do Plan xeral de contabilidade publica para os entes publicos cuxo orzamento
de gastos ten caracter estimativo.

No punto un modificase o ordinal terceiro desa resolucién, co fin de modificar a
definicion da conta 558, «Provisions de fondos para pagamentos a xustificar e anticipos
de caixa fixa», no mesmo sentido que se fai no punto cinco do ordinal primeiro desta
resolucién para as restantes entidades da Administracion institucional do Estado.

No punto dous modificase o ordinal cuarto, «Adecuacion das contas anuais», desa
resolucion, co fin de modificar a localizacion no balance da subconta 5586, «Gastos
realizados con provisions de fondos para pagamentos a xustificar pendentes de
aprobaciony, de acordo coa adaptacién realizada na definicidon da conta 558, «Provisions
de fondos para pagamentos a xustificar e anticipos de caixa fixa», no punto un deste
ordinal segundo.

Por ultimo, compre sinalar que para os entes publicos cuxo orzamento de gastos ten
caracter estimativo non é necesario habilitar na sia adaptaciéon unha conta especifica
para o rexistro dos anticipos por prestacion de servizos, equivalente a 417 habilitada para
o resto de entidades, xa que en tal adaptacion se eliminou o subgrupo 41 integrandoo na
conta 420, «Acredores por operacions derivadas da actividade». Por tanto, nesta conta

deberanse rexistrar estes anticipos, para o cal poderan habilitar unha divisionaria
especifica se o consideran oportuno.

O punto 1.b) do artigo 125 da Lei 47/2003, do 26 de novembro, xeral orzamentaria,
atribuelle a Intervencién Xeral da Administracién do Estado a competencia para aprobar a
normativa de desenvolvemento do Plan xeral de contabilidade publica e os plans parciais
ou especiais que se elaboren conforme este.

Na sua virtude, dispofio:

Primeiro. Adaptacions do Plan xeral de contabilidade publica a Administracion
institucional do Estado.

Un. Ambito de aplicacion.

As adaptacions do Plan xeral de contabilidade publica (PXCP) que se regulan neste
punto seran aplicables as entidades a que se refire a regra 1 da Instrucion de contabilidade
para a Administracion institucional do Estado, aprobada pola Orde EHA/2045/2011, do 14
de xullo.

Porén, os puntos tres, catro e cinco non seran de aplicacion a aquelas entidades da
Administracion institucional do Estado cuxo orzamento de gastos tefia caracter estimativo.

Dous. Adaptaciéon da norma de recofiecemento e valoracion 2.2, «Inmobilizado
material».

No punto 3, «Activacion de gastos financeiros», da norma de recofiecemento e valoracion
2.2, «Inmobilizado material», engadese un primeiro paragrafo co seguinte contido:

«Nos inmobilizados que necesiten un periodo de tempo superior a un ano para
estaren en condicidéns de uso, as entidades poderan incorporar ao prezo de
adquisicion ou custo de producion os gastos financeiros que se devindicasen con
anterioridade a sua posta en condicions de funcionamento, de acordo co
establecido nos paragrafos seguintes.»

Tres. Adecuacion do modelo de balance.
No modelo de balance realizanse as seguintes adaptacions:

1. Na partida 2, «Outras contas a cobrar», da epigrafe B.lll, «<Debedores e outras
contas a cobrar», do activo, substitiese a conta 558 polas subcontas 5580, 5581, 5584 e
5585.

2. Na partida 2, «Outras contas a pagar», da epigrafe C.IV, «Acredores e outras
contas a pagar», do pasivo, engadese a subconta 5586.

Catro. Adaptacion do «Cadro de contas».

Engadese ao «Cadro de contas», na posicién que corresponda, a conta 417,
«Anticipos de prestacion de servizos».

Cinco. Adaptacion das «Definicidns e relacions contables».
Realizanse as seguintes adaptacions nas «Definicions e relacidons contables»:

1. Incluese a conta 417, «Anticipos de prestaciéon de servizos», na posicidon que
corresponda, co seguinte contido:

«417. Anticipos de prestacion de servizos.

Recolle os anticipos recibidos a conta da prestacion de servizos futura.
Figurara no pasivo corrente do balance na epigrafe C.IV “Acredores e outras
contas a pagar”.

O seu movemento € o seguinte:

a) Aboarase xeralmente polo importe do anticipo recibido con cargo a conta
430 “Debedores por dereitos recofiecidos. Orzamento de ingresos corrente”.

b) Cargarase cando se devindique a prestacion de servizos con aboamento
xeralmente & conta 705, “Prestacidns de servizos”.»

2. O segundo paragrafo da definicion e relacidons contables da conta 558, «Provisions
de fondos para pagamentos a xustificar e anticipos de caixa fixa», tera a seguinte
redaccion:

«Figurara no activo corrente do balance na epigrafe Ill, “Debedores e outras
contas a cobrar”, excepto a subconta 5586, que figurara na epigrafe 1V, “Acredores
e outras contas a pagar”, do pasivo corrente.»

Segundo. Modificacién da Resolucién do 28 de xullo de 2011, da Intervencion Xeral da
Administracién do Estado, pola que se aproba a adaptacion do Plan xeral de
contabilidade publica para os entes publicos cuxo orzamento de gastos ten caracter
estimativo.

A Resolucién do 28 de xullo de 2011, da Intervencién Xeral da Administracién do
Estado, pola que se aproba a adaptacion do Plan xeral de contabilidade publica para os
entes publicos cuxo orzamento de gastos ten caracter estimativo, queda modificada nos
seguintes termos:

Un. No ordinal terceiro, «Adaptaciéon da quinta parte do PXCP aos entes publicos
cuxo orzamento de gastos ten caracter estimativo», créase a epigrafe D) co seguinte

contido:
«D) Outras modificacions.
— A definicion da conta 558 tera a seguinte redaccion:
558. Provisiéns de fondos para pagamentos a xustificar e anticipos de caixa
fixa.

Recolle a situacién e os movementos dos fondos librados para pagamentos a
xustificar e anticipos de caixa fixa a favor de caixeiros pagadores integrados
organicamente na entidade contable.

Figurara no activo corrente do balance na epigrafe B.lll, “Debedores e outras
contas a cobrar”, excepto a subconta 5586, que figurara na epigrafe C.IV,
“Acredores e outras contas a pagar”, do pasivo corrente.

Funcionara a través das suas divisionarias.

O contido e movemento das subcontas que comprende é o seguinte:»

Dous. No punto A) «Adecuaciéon do balance» do ordinal cuarto, «Adecuacion das
contas anuais», realizanse as seguintes modificacions:

a) Modificase o primeiro paragrafo, que tera a seguinte redaccion:

«Como consecuencia das adaptacions do cadro de contas e das definicions e
relacions contables, que se regulan nos ordinais segundo e terceiro,
respectivamente, desta resolucion, realizanse as seguintes modificacidons no
modelo do balance:»

b) Modificase o punto 2, que tera a seguinte redaccion:

«2. Na partida 2, “Outras contas a cobrar”, da epigrafe B.lll, “Debedores e
outras contas a cobrar”, do activo figuraran as contas 469, (4901), 550, 555, 5580,
5581, 5584 e 5585.»

c) Modificase o punto 9, que tera a seguinte redaccion:
«9. Na partida 2, “Outras contas a pagar”, da epigrafe C.IV, “Acredores e
outras contas a pagar”, do pasivo figuraran as contas 429, 550, 554, 5586 e 559.»
Disposicién derradeira Unica. Entrada en vigor.

Esta resolucion entrard en vigor o dia seguinte ao da sua publicacion no «Boletin
Oficial del Estado».

Madrid, 30 de xullo de 2014.—O interventor xeral da Administracion do Estado, José
Carlos Alcalde Hernandez.

